ԳԼՈԻÊ ԵՐԿՐՈՐԴ
ԱՆՏԻԿ ՀԱՅԱՍՏԱՆԻ ՔԱՂԱՔԱՇԻՆՈԻԹՅՈԻՆՆ ՈԻ «ԱՐՏԱՐԱՊԵՏՈԻԹՅՈԻՆԸ
Վանի թագավորության . (Ուրաոտուի) անկումից հետո, Հայկական բարձրավանդակում մ. թ. ա. 6—4-րդ դդ. իր ավարտին է հասնում հայ ժողո– վրրդի կազմավորման բազում դարեր առաշ սկըս– ված բարդ պրոցեսը և առաջանում է հայկական պետականությունը՛։ Հայկական լեռնաշխարհը՝ Հայքը կամ Հայաստանը անտիկ պատմիչների վկայությամբ բաժանվում էր Փոքր (արևմտյան) և Մեծ Հայքերի։
Աքեմենյան պետության աԱկումից հետո Փոքր Հայքը, որը զբաղեցնում էր Հայկական լեռնաշխարհի հյուսիս-արևմտյան հատվածը՝ մոտավորապես Հայասայի տարածքը,, ընկնում է մակեդոնացիների իշխանության ներքո, այնուհետև կազմում է առանձին իշխանություն։ Բուն կամ Մեծ Հայքում առաջանում է Երվանդունիների կամ Այրարատյան թագավորությունը։ Վերջինիս սահմաններն ընդարձակվում են Արտաշես թագավորի օրոք (մ. թ. ա. 186—160 թթ.), երբ կազմակերպվում է միացյալ հայկական պետությունը, որն ընդգրկում է գրեթե ամբողջ Հայկական լեռնաշխարհը։
Հայկական պետության սահմաններն է՛լ ավելի ընդարձակվում են Տիգրան 2-րդի ժամանակ (մ. թ. ա. 95-55 թթ.), երբ նրա արագ նվաճումների հետևանքով Հայաստանին են միացվում Մերձավոր Արևելքի և Փոքր Ասիայի զգալի մասերը։ Միևնույն ժամանակ կատարվում է գրավված Կիլիկիայի, Կապադովկիայի, Միջագետքի քաղաքներից բնակիչների բռնագաղթ դեպի հայկական քաղաքներ, առաջացնելով նրանցում այլազգի հատված, ուժեղացնելով հելլենիստական մշակույթի ազդեցությունը։
Սակայն իր հզորության գագաթնակետին հասած հայկական միասնական պետությունը հարվածների է ենթարկվում հռոմեացիների կողմից։ Լուկուլոսի գլխավորած հռոմեական զորքերը մ. թ. ա. 69 թ. գրավում են Տիգրանակերտը և շարունակում առաջխաղացումը։
Մ. թ. ա. 66 թ. Տիգրան 2-րդի ու հռոմեացիների միջև կնքված հաշտության հարկադրական պայմանագրով Հայաստանը զրկվում է նվաճված հողերից, վճարում պատերազմական մևծ տուրք։
Երկրի հետզհետե թուլացման պայմաններում սկսվում է Հայաստանի համար հռոմեակաև-պարս– կական հակամարտությունների մի երկարատև շրջան, որի ընթացքում հակադիր կողմերը ձգտում են հայկական թագավորության գահին ունենալ իրենց դրածոն։
Հռոմեապարթևական հակամարտությունն ի վերջո ավարտվում է Արտաշեսյան հարստության անկմամբ (մ. թ. առաջին ,դարի սկզբին) և Մեծ Հայքում պարթև Արշակունիների հայկական ճյուղի հաստատմամբ (մ. թ. 66 թ.): Սակայն հետագայում ևս չդադարեցին հռոմեացիների ոտըն– ձգությունները հայկական պետության նկատմամբ։ Արշակունյաց թագավորությունը (66—428) հարկադրված էր հանուն անկախության համառ պայքար մղել ոչ միայն Հռոմի, այլև Սասանյան Պարսկաստանի դեմ։ Հայաստանին տիրելու համար երկու հզոր այդ պետությունների պայքարը հանգեցնում է 387 թ. պայմանագրով Հայաստանի բաժանմանը Հռոմի և Պարսկաստանի միջև։ Շուտով հռոմեական, իսկ քիչ անց՝ 428 թ. նաև Հայաստանի պարսկական մասում վերացվում է Արշակունյաց թագավորությունը։
Քաղաքական այսպիսի բարդ իրադրության, երկրի ազատության և ինքնուրույնության համար կայսրական Հռոմի և հարևան Պարսկաստանի դեմ մղված տևական պայքարի պայմաններում է, որ գոյատևել է հայկական ստրկատիրական պետությունը՝ հասնելով ֆեոդալական հասարակարգի սահմանագլխին։
Գտնվելով հելլենիստական աշխարհի մշակույթի զարգացման ոլորտում ու հանդիսանալով դրա կազմավորման օրրաններից մեկը, մ. թ. ա. 3֊1 դդ. ստրկատիրական Հայաստանն ու նրա մշակույթը ապրում են բարձրագույն ծաղկում։ Անտիկ Հայաստանի մշակույթը կամ «հայկական հելլենիզմը» չի կարելի դիտել որպես օտարամուտ մշակույթ։ Այն ձևավորվել է տեղում, հայկական բնօր–
Ներկայումս սաաջ է քաշվում այն տեսակետը, որ հայկական պետականությանն առաջացել է ավելի շուտ, և որ ուրարտացիները նույնպես հայեր էին։րանի բավականաչափ բարձր մշակութային ավանդույթների հետ հելլենիստական աշխարհի մշակույթի խաչաձևման միջոցով։ Հելլենիստական աշխարհի մշակույթը Հայաստան է թափանցել հարևան հելլենիստական երկրներից, որոնց հետ Հայաստանը պահպանում էր համակողմանի կապեր։

Հայ թագավորները հովանավորում էին զարգացման հելլենիստական ուղին։ Դրա շնորհիվ մշակութային զարգացման ավանդական ուղղությանը զուգահեռ առաջանում է երկրորդ հիմնական ուղղությունը՝ հելլենիստականը, որն իր կենսունակության շնորհիվ հարատևեց նաև ետհելլեևիստա– կան շրջանում՝ մինչև մ. թ. ա. 4-րդ դարը։

«... Հայերը, ինչպես նաև իբերները և Փոքր Ասիայի ու Սիրիայի ժողովուրդները,— նշում է Կ. Վ. Տրեվերը,— շատ բան են յուրացրել Արևելյան– Միջերկրածովյան մշակույթի նվաճումներից, սակայն դրա հետ միասին պահպանել են իրենց ինքնատիպությունը և իրենց հերթին փոխանցել են Միջերկրածովյան ժողովուրդներին իրենց մշակույթի այս կամ այն տարրերը։ Պատմությունը ցույց է տալիս, որ մշակութային փոխառություններն իրենց բուն բնույթով չեն կարոդ լինել միակողմանի, որ նրանք երևան են գալիս հենց փոխադարձ կապի մեջ... այս կամ այն արևելյան ժողովրդի մշակութային ժառանգության էությունն ու բովանդակությունը «հելլենիստական շրջանում» շարունակում է մնալ տեղական և չի կորցնում իր ինքնատիպությունը։ Փոփոխվում է միայն նրա արտաքին ձևը, դառնալով «հելլենիստական», այն էլ գլխավորապես բարձր խավերի շրջանում (այսինքն չի դառնում ողջ ժողովրդի սեփականությունը, Վ. Հ.):

Հին հայկական մշակույթը՝ հարստացած իր կողմից ստեղծագործորեն վերամշակված հելլենիստական ավանդույթներով, կրում է ինքնատիպ բնույթ, պահպանում տեղական գծեր, որոնք պայմանավորված են հայ ժողովրդի հասարակական զարգացման առանձնահատկություններով և իր նվաճումների մակարդակով չի զիջում հելլենիստական երկրների մշակույթին1"։

Դրա հետ միասին պետք է ընդունել, որ հելլենիստական պետությունների հետ հաղորդակցվե– |ը բարենպաստ է ազդել քննվող ժամանակաշըր– ջանի հայկական կյանքի բոլոր բնագավառների վրա։ Այն իր անդրադարձումն է գտել պետական կազմակերպման, տնտեսության, հասարակական

վերնախավի կենցաղում ու մշակույթի2, քաղաքների ու նրա համայնքի ներքին կառուցվածքի3, քաղաքաշինության և ճարտարապետության4, կերպարվեստի և ստեղծագործական այլ բնագավառների վրա5, որոնք հարստացան իր ժամանակի համար առաջադիմական հելլենիզմի գծերով։

Հայկական հելլենիզմի զարգացումն սկսվում է դեռևս Երվանդունիների ժամանակ, մ. թ. ա. 4-3-րդ դդ. և որոշ արտահայտություն է գտել Արարատյան դաշտի առաջին մայրաքաղաքներ Արմավիրում և Երվանդաշատում։ Այն շարունակեց աննախընթաց զարգացում ստանալ Արտաշես 1-ի կողմից Հայկական միասնական կենտրոնացված պետություն ստեղծելուց հետո։ Նրա գահակալության տարիներին է Արաքս գետի ափին կառուցապատվել անտիկ Հայաստանի ՛ամենագեղեցիկ քաղաքներից մեկը՝ Արտաշատը։ Հայկական հելլենիզմն առավել բարձր զարգացում ստացավ Տրգ– րան Երկրորդի գահակալության ժամանակ։

Արտաշեսյանների օրոք հասնելով բարձր մակարդակի, նրանց կործանումից հետո հելլենիստական մշակույթի ազդեցությունը աստիճանաբար թուլանում է, ավելի զորեղանում է տեդական-ժո– ղովրդական ուղղությունը, զգացվում նաև մշակութային մի նոր հոսանքի, այս անգամ անտիկ Հռոմի ազդեցությունը, իսկ Հռոմը հանդիսանում էր հունահելլենիստական մշակույթի ժառանգորդը։

Փոքր Ասիայի գրավմանը հետևեցին Անդրկովկասի նվաճման համար մղվող կռիվները։ Սրվեցին հռոմեա-հայկական, հռոմեա-պարսկական հակամարտությունները։ Հռոմեական լեգեոնները ներխուժում էին Հայկական բարձրավանդակի սահմանները, միաժամանակ տեղի էին ունենում առևտրատնտեսական փոխհարաբերություններ և աստիճանաբար Հայաստանում զգացվում է հռո–

մեական մշակույթի ազդեցությունը, որն իր կնիքն է դնում նաև ճարտարապետության վրա։

Այսպիսով, անտիկ Հայաստանի մշակույթը, ներառյալ քաղաքաշինությունն ու ճարտարապետությունը թրծվել է յուրօրինակ մի հնոցում, տալով համաձուլվածք, որի հիմքում ընկած էին տեղական հնագույն մշակութային ավանդույթները, որոնք հարստացան անտիկ հունա-հելլենիստական և հռոմեական մշակույթների բարերար ներգործությամբ։ Դա անմիջական հետևանք էր սոցիալ-տնտեսական, քաղաքական այն պայմանների, որոնցում ընթացավ Հայկական բարձրավանդակում կազմավորված հայ ժողովրդի հասարակա– կան-պատմական կյանքն ու ստեղծագործությունը։

Մինչև Արմավիրի, Արտաշատի և Գառնիի պեղումները անտիկ Հայաստանի քաղաքաշինության և ճարտարապետության վերաբերյալ տեղեկությունները գլխավորապես մատենագրական էին՝ պահպանված անտիկ հունական և հռոմեական (Քսենոփոն, Հերոդոտոս, Ապպիանոս., Ստրաթոն, Տակիտոս և այլն) ու հին հայկական (Մ. Խորե– նացի) աղբյուրներում։

Քսենոփոնի «Անարասիսում» բերված են մ. թ. ա. 5-րդ դարի վերշերի հայկական ժողովրդական բնակելի տան նկարագրություններ։ Համաձայն դրանց, հյուսիս-արևելյան Հայաստանի գյուղերում տները գետնափոր էին, ներքևի մասն ընդարձակ, մուտքը ինչպես ջրհորի բերան՝ մարդիկ ցած էին իջնում աստիճաններով։ Անասունների համար մուտքը առանձին էր՝ փորված հոդի մեջ։ Մարդիկ ապրում էին անասունների հետ միատեղ՛։ Մեկ ուրիշ գյուղում կար սատրապի ապարանք, իսկ տների մեծագույն մասը աշտարակավոր էր2։

Այդ նկարագրությունից կարելի է կռահել, որ խոսքը վերաբերում է հայկական գլխատան նախօրինակին, որում պատերը թաղված էին գետնի մեջ, ծածկը փայտակերտ էր, երդիկով։ Տան այդ տիպը, «մեգարոն» անվամբ, վաղնջական ժամանակներում (մ. թ. ա. 3—2 հազարամյակներում), տարածում է ունեցել Կրետե-Միկենեյան կամ էգե– յան աշխարհի ՚–(Տրոյայի, Կնոսոսի, Կրեւոե կղզու քաղաքների, Հունաստանի հարավի, Պելեպո– նեսում գտնվող Միկենեի և Տիրինթոսի) պալատական համալիրներում3։

Հայաստանի արևմտյան մասում՛ հույն պատ-

մագիրը նկարագրում է սատրապ Տրիբազի ապա– րանք-ամրոցը, ինչպես նաև աշտարակներով ամրացված գյուղական տները4։ Ընդհանուր գծերով այսպես են ներկայանում տոհմատիրական կարգերի քայքայման և գյուղական համայնքների առաջացման ժամանակաշրջանի Հայաստանի բնակելի տները, որոնց վերաբերյալ որոշ տվյալներ ընձե– ռեցին նաև հնագիտական պեղումները։

Համեմատաբար առատ են պատմական տեղեկությունները անտիկ Հայաստանի քաղաքների վերաբերյալ, որոնք սկսում են առաջանալ երկրի արևելյան և արևմտյան հատվածներում, սկսած մ. թ. ա. 3-րդ դարից։

«Նոր քաղաքների ծաղկումը, — նշում է Ս. Երեմյանը, - որոնք արդեն ոչ միայն ռազմա վարչական (որպիսիք ուրարտակ՛աններն էին, Վ. Հ.), այլև առևտրաարհեստագործական կենտրոններ էին, քաղաքներ բառի բուն իմաստով, սկսվում է մ. թ. ա. 3 - - 1 դդ.։ Դա Հայաստանի համար ստըր֊ կատիրական մասնավոր սեփականության և ապ– րանքադրամային շրջանառության, արհեստները գյուղատնտեսությունից անջատվելու, Հայաստանը միջազգային ապրանքափոխանակության, միջազգային կարավանային առևտրի մեջ ներգրավելո՛ւ ժամանակ էր, որն իր հերթին խթանեց ապրանքային արտադրության զարգացումը»5։ Դրանով է բացատրվում այն հանգամանքը, որ ինչպես հելլենիստական աշխարհի, այնպես էլ հայկական քաղաքները, ծնունդ էին պետության ռազմավարական ու տնտեսական շահերի և կառուցվում էին կարևոր ճանապարհների վրա՝ բացառապես պետական միջոցներով ու թագավորական քաղաքներ էին։ Դրանք սոցիալական կազմի տեսակետից ևս որոշ ընդհանրական գծեր ունեին հելլենիստական քաղաքների հետ։ Թագավորական տոհմի ներկայացուցիչներից ու նրանց շրջապատոդ ռազմա– ստրկատիրական ավագանուց բացի (որոնք գերազանցապես– բնակվում էին մայրաքաղաքներում) , բնակչության հիմնական քանակակազմը բաղկացած էր նախ և առաջ առևտրականներից ու արհեստավորներից, ապա քուրմերից, զինվորականներից, ազատ հողագործներից ու ստրուկներից։Անտիկ Հայաստանի շուրջ քսան մեծ ե փոքր քաղաքներից հինգը՝ Արմավիրը, Երվանդաշատը, • Արտաշատը, քաղաքատիպ բերդավան Գառնին և Վարդգեսավանը (նոր անունով՝ Վաղարշապատը) հիմնվել են Արարատյան դաշտում։ Արևմտյան Հայաստանի՝ Ծոփքի խոշոր քաղաքների թվին են պատկանել Արշամաշատը, Արկաթիակերտը կամ Կարկաթիակերտը, Տիգրանակերտը. նույն անունով քաղաքներ են առաջացել Արցախում, Գողթ– նում և Ուտիքում։ Հիմնադրող թագավորի անունն էին կրում նաև վանանդի և Աղիովտի Զարիշատ– ները, Արշարունիքի և Բագրեվանդի Զարեհա– վանները։

Յուրաքանչյուր քաղաք հիմնադրելիս տեղանքն ընտրվում էր՝ նկատի առնելով պաշտպանության շահերը։ Արմավիրը^ Երվանդաշատը, Արտաշատը, Տիգրանակերտը և այլն, հիմնադրվել են գետերի ափերին, որոնց ջրերը բացի քաղաքի կարիքները բավարարելուց, պաշտպանական, նշանակություն ունեին։

Քաղաքի հուսալի պաշտպանությունը ապահովվում էր նաև պարսպապատերով, որոնցով շրջապատվում էր ինչպես քաղաքի տարածքը, այնպես էլ բարձունքին տեղավորված միջնաբերդը։

ԱՐՄԱՎԻՐԸ (Արարատյան դաշտում), որը անտիկ Հայաստանի հնագույն մայրաքաղաքն էր (հիմնադրված մ. թ. ա. 3-րդ դարում՝ Երվանդհւնի թագավորների կողմից), ոչ միայն վարչական, այլև

պաշտամունքային կենտրոն էր։  Պատմահոր տեղեկությունը Արմավիրի հիմնադրման մասին խիստ հակիրճ է, առասպելաձև։ Քաղաքի հիմնադրումը վերագրելով Արամանյակի որդուն՝ Արամայիսին, նա գրում է  «... Արամայիսը  իր բնակության  համար ;   տուն է շինում գետի ափին, մի բլուրի վրա և իր ՚   անունով   կոչում   Արմավիր,   իսկ   գետը   կոչում ՚   Երասխ՝ իր թոռան Երաստի անունով»1։ I      -   Քաղաքաշինական առումով քիչ բան պարու– \   նակող այս տեղեկությունից միայն հետևում է, որ •|    Արամայիսն իր տունը կառուցել է բլրի վրա (ինչպես պարզվեց պեղումներով՝ Արգիշտիխինիլի քաղաքի արևե||ան  մհ9նաբերդի  տեղում), ոոի հարավային փեշերով հոսում   էր Երասխ   (Արաքս) ։     գետը։ Այլ առիթներով պատմահոր հայտնած տեղեկությունները  վկայում  են  Արմավիրի  պաշտամունքային նշանակության, սոսի ծառերի տերևների սոսափյունի  միջոցով  գուշակություններ  անելու2, ; քաղաքում մեհյան կառուցելու, նրանում արեգակին,

լուսնին և այլ աստվածներին նվիրված արձաններ կանգնեցնելու մասին3։

«Ասիայում,— վկայում է պատմահայրը,— գըտ– նելով Արտեմիդի, Հերակլի և Ապոլոնի պղնձաձույլ ոսկեզօծ արձանները, բերել է տալիս մեր •աշխարհը, .որպեսզի կանգնեցնեն Արմավիրում։ Քրմապետերը, որոնք Վահունիների ցեդիցն էին, Ապոլոնի և Արտեմիդի արձաններն առնելով, կանգնեցրին Արմավիրում, իսկ Հերակլեսի արձանը, որ Սկյուդեսի և կրետացի Դիպինոսի գործն էր, իրենց նախնի Վահագնը համարելով, կանգնեցրին Տարոնում, իրենց սեփական Աշտիշատ գյուղում՝ Արտաշեսի մահից հետո»4։

Հիմնվելով պատմահոր վկայության, ինչպես նաև Արմավիրի հունարեն արձանագրությունների վրա (դրանք վերագրելով Երվանդունիներին և ոչ թե Արշակունիներին5), ակադեմիկոս Հ. Մանանդ– յանը հանգել է այն եզրակացության, որ Արմավիրում, Երվանդունիների նստավայրում, գոյություն է ունեցել հունական տաճար, որի քրմերը եղել են, ըստ երևույթին, առավելապես հույներ6։

Արձանագրություններ պարունակոդ ժայռաբեկորներից մեկի վրա (որը սխալմամբ ոչնչացվեւ է), եղել են նաև գծագրություններ, որոնք Կ< Վ. Տրեվերի ենթադրությամբ կարող էին լինել Արմավիրի, նրա միջնաբերդի ստորոտում գտնվող ինչ-որ շենքի, գուցե տաճարի հատակագիծը7։ Դատելով Հռոմի ֆորումներին պատկանող քարերին8 այդպիսի գծագրերի առկայությունից՝ այդպիսի ենթադրությունը կարոդ է հավանական լինել։

Այսպիսով, վերոհիշյալ տվյալներն արդեն վկայում են Արմավիրի հելլենիստական դիմագծի մասին, որպիսին ավելի համոզեցուցիչ դարձրին 1962 թ. այստեղ սկսված հնագիտական պեղումներով ի հայտ բերված նյութերը։ Նախ, լիովին հաս–

տաւովեց, որ Երվանդունիներն իրենց առաջին մայրաքաղաքը հիմնադրել են Արգիշտիխինիլիի տեղում։ Վանի թագավորության անկումից հետո թեև Արգիշտիխինիլին ևս անկում է ապրում, սակայն կյանքը լիովին չի ընդհատվում։ Ինչպես ցույց տվին պեղումները, այն շարունակվել է. արևելյան միջնաբերդի (որը նույն ծառայությունն է կատարում Արմավիրի համար) պաշտպանական կառուցվածքներն ու շենքերը, ամրացվելով ու վերակառուցվելով շարունակվել են օգտագործվել։
> ,

Տակավին ուրարտացիների ժամանակ հիմնադրված ու Երվանդունիների օրոք ամրացված պարիսպների մեջ պարփակված միջնաբերդի ,տա– րածքը (280X81 մ) շուրջ 2,7 հա է։ Միջնաբերդի պարիսպներն, ինչպես նշվեց, համեմատաբար լավ են պահպանվել բլրի հյուսիսային և հարավային լանջերին։ Դրանք 500 մ-ի չափ ընդհանուր երկարություն ունեն, պարունակում են 39 աշտարակաձև որմնահեցեր, որոնց կառուցման համար օգտագործված են ինչպես կոպտատաշ, այնպես էլ սրբատաշ և ռուստաձև մշակած բազալտյա կվադ– րեր։

Պեղումների ժամանակ գտնված 10-ից ավելի խարիսխները (ուրարտականն, անտիկ) վկայում են այստեղ գոյություն ունեցած սյունազարդ շենքերի մասին։ Ուրարտական ծագում ունեցող շենքերի հետագայում օգտագործման հանգամանքը ապացուցվում է ինչպես հայտնաբերված հնագիտական նյութով, այնպես էլ շինարվեստի կրած փոփոխություններով։

Երվանդունիների օրոք Արմավիրի արևելյան միջնաբերդը տեղ-տեղ ընդարձակվելով, օժտվել է ելուստավոր պարիսպների երկրորդ գծով։ Դրա համար օգտագործվել են կանոնավոր ձևի քարեր, որոնք միմյանց հետ կապելու համար կիրառել են երկաթյա, այսպես կոչված «ծիծեռնակապոչ» պահանգներ (հորիզոնական ուղղությամբ քարերի կապը ապահովելու համար) և փայտյա ցցեր (ուղղաձիգ ուղղությամբ կապի համար): Այսպիսով, կանոնավոր ձևի քարերը միմյանց կապակցելու եղանակը, որ հատուկ է հունահելլենիստկան շինարվեստին, կիրառություն է գտել Արմավիրում, նրա պատմության անտիկ փուլում։

Հավանաբար հունաոելլենիստական շինարվեստը կիրառվել է նաև Երվանդունիների նոր մայրաքաղաքում՝ Երվանդաշատում։ Ըստ Մ. Խորենացոլ, Երվանդի |ժամանակ «... արքունիքը Արմավիր կոչված բլրից փոխադրվում է, որովհետև Երասխ գետը (նրանից) հեռացել էր, և ձմեռն երկարելիս, երբ հյուսիսային ցուրտ քամիներ էին փչում, վտակը սառչում էր բոլորովին, և թագավորական կայանի համար խմելու բավական ջուր չէր ճարվում։ Սրանից Երվանդը նեդվելւվ, մանավանդ մի ավելի ամուր տեղ փնտրելով՝ արքունիքը փոխադրում է դեպի արևմտյան կողմը, միակտոր ապառաժ բլրի վրա, որի շուրջը պատում է Երասխը, իսկ դիմացից էլ հոսում է Ախուրյան գետը՛»։ Քաղաքի տեղադիրքը նկարագրելուց զատ, պատմահայրը հայտնում է, որ Երվանդը «... բլուրը պարսպում է, իսկ պարսպից ներս շատ տեղերում քարերը կտրել տալով իջեցնում է մինչև բլուրի հատակը, գետի (մակերևույթին) հավասար, այնպես որ գետից ջրերը հոսեն այդ փորված տեղը, խմելու ջուր մատակարարելով։ Միջնաբերդն ամրոցում է բարձր պարիսպներով, պարիսպների մեջ պղնձե դռներ է դնում և երկաթի սանդուղքներ ներքևից մինչև վեր՝ մինչև դուռը, սանդուղքի վրա, աստխ ճանների միջև թաքնված որոգայթներ է շինում, որպեսզի եթե մեկը կամենա գաղտնի բարձրանալ թագավորին դավելու նպատակով, բռնվի։ Սանդուխքը, ասում են, երկու տեսակ էր սարքված, մեկը ցերեկվան ճանապարհ արքունի սպասավոր– ների և ընդհանրապես ելևմուտքի համար, իսկ մյուսը գիշերային, դավադիրների դեմ»2։

Երվանդաշատը տակավին հնագիտական հան֊ գամանալից ուսումնասիրման չի ենթարկվել, նրա ենթադրվող տարածքում (Արաքսի ձախ ափին, Երվանդաշատ և Բադչալար գյուղերի միջև, Բաղ– րամյանի շրջան), սկսած 1909 թվից, կազմակերպված գիտարշավների տեղազննությունների տըվ– յալներով այստեղ պահպանվել են տարբեր բնույթի կառուցվածքների, այդ թվում խոշորաչափ անմշակ քարերով շինված պարսպապատերի մնացորդներ3։

ԵՐՎԱՆԴԱԿԵՐՏ-ԴԱՍՏԱԿԵՐՏԸ, ըստ Մ. Խորենացու, նույն Երվանդի շինարարական գործունեության արդյունք է։ «Ծրվանդը,֊ գրում է Մ. Խորենացին,— շինեց գեղեցիկ և չքնաղ հորինվածքով։ Որովհետև մեծ հովիտի միջին մասը լըց– նում է բնակչությամբ և պայծառ շինություններով, լուսավոր, ինչպես աչքի բիբը, իսկ բնակչության շուրջը կազմում է ծաղկանոցներ և բուրաստաններ, ինչպես բբի շուրջը աչքի մյուս բոլորակը։ Իսկ այգիների բազմությունը նմանում է խիտ արտե– վանունքի գեղեցիկ գծին, որի հյուսիսային կողմի կամարաձև դիրքը իսկապես համեմատվում է գեղեցիկ կույսերի հոնքերին։ Իսկ հարավային կողմից հարթ դաշտերը (հիշեցնում էին) ծնոտների գեղեցիկ ողորկությունը։ Իսկ գետն իր երկու ափերի բարձրություններով պատկերացնում էր մի բերան, իր երկու շրթունքներով։ Ծվ այս գեղեցիկ դիրքը կարծես անթարթ հայացքն ուղղում է թագավորանիստ բարձրավանդակի վրա։ Արդարև բերրի և թագավորական դաստակերտ»1։

Պատմահոր կողմից փոխաբերական համեմա– տոլ»|Րւններով ու գեղարվեստորեն կատարմ»"՝ նկարագրությունը թեև որոշակի պատկերացում չի տալիս Երվանդակերտ-Դաստակերտի մասին քաղաքաշինական և ճարտարապետական առումով, սակայն աներկբայելի է դարձնում այն, որ դաստակերտը շքեղ կառույց է եղել։ Սփռված լինելով Ախուրյանի աջափնյա տարածքի վրա, ցավոք, այժմ հետազոտման համար անմատչելի է դարձել։

ԱՐՏԱՇԱՏԸ Երվանդաշատից հետո Արարատյան դաշտի հաջորդ մայրաքաղաքն էր՝ հիմնադըր– ված Արտաշես Ա-ի (մ. թ. ա. 189—161 թթ.) գահակալության օրոք։ Քաղաքի մասին եղած պատմական վկայությունները որոշ չափով լուսաբանում են նրա քաղաքաշինության և ճարտարապետության հարցերը։ Այդ վկայությունները մասամբ հարըս– տացան և ճշտվեցին քաղաքատեղում 1970 թ։ սկսված ու շարունակվող պեղումների նյութերով։

Արտաշատի մասին հակիրճ տեղեկություններ կան անտիկ պատմիչներից Ստրաբոնի, Պլուտար– քոսի և Տա՚ձիտոսի ;աշխատություններում, ըստ որում, առաջին երկուսը քաղաքի տեղի ընտրությունը վերագրել են կարթագենցի Հաննիբալին, որպիսի կարծիքը վիճարկվում է2։

Ըստ Ստրաբոնի, Արտաշատը տեղավորված էր թերակղզիանման մի գոգավորության (հարթավայրի, Վ. Հ.) վրա, որի շուրջը, բացառությամբ պարանոցի, թերակղղուն շրջապատող գետի ուղղությամբ ձգված էր պարսպապատ, իսկ պարանոցը պաշտպանված էր խանդակով և հողաթմբով3։ Արտաշատում Արաքս գետի ուղղությամբ պաշտպանական պարսպապատերի գոյության մասին հայտնում է նաև Տակիտոսը4։ Ըստ Պլուտարքոսի՝ <աննիբալի խորհուրդներով կառուցված Արտաշատը, մեծ և շատ գեղեցիկ քաղաք էր, որը կոչված էր թագավորի անունով և հռչակված որպես Հայաստանի մայրաքաղաք5։ Արտաշատի մասին ավելի հանգամանալից է պատմահոր՝ Մովսես Խո– րենացու տեղեկությունը։ Նա գրում է՝ «Արտաշեսը գնում է այն տեղը, որտեղ Ծրասխը և Մեծամորը խառնվում են, և այ՛նտեղ բլուրին հավանելով, քաղաք է շինում և իր անունով կոչում է Արսւաշատ։ Ծրասխն էլ օգնում է նրան անտառի փայտով։ Ուստի առանց դժվարության և արագ շինելով՝ այնտեղ մեհյան է կանգնեցնում և Բագարանից այնտեղ է փոխադրում Արտեմիսի արձանը և բոլոր հայրենական կուռքերը։ Բայց Ապոլոնի արձանը կանգնեցնում է քաղաքից դուրս, ճանապարհի մոտ։ Երվանդի քաղաքից դուրս է բերում հրեա գերիներին, որ այնտեղ տարված էին Արմավիրից, և բերում նստեցնում է Արտաշատում։ Նաև Ծրվանդի քաղաքի բոլոր վայելչությունները, ինչ որ նա փոխադրել էր Արմավիրից, և ինչ որ հենց ինքն էր շինել, բերում է Արտաշատ, և ավելի շատ բան էլ իր կողմից շինելով՝ (այդ քաղաքը) սարքավորում է իբրև արքայանիստ քաղաք»6։

Վերոհիշյալ տեղեկությունները որոշ լույս են սփռում Արտաշատի տեղադրության և պաշտպանական կառուցվածքների համակարգի ստեղծման հարցի վրա, որը բոլոր ժամանակներում քաղաքաշինության կարևոր հարցն է եղել։ Արաքս և Մեծամոր (վերջինս այն ժամանակ Արտաշատի մոտ էր թափվում Արաքս գետը, իսկ հետագայում հունը փոխել է) գետերով, պարիսպներով (գետերի կողմից), հողաթմբով ու խանդակով (պարանոցի կողմից) շրջապատված լինելը հանդիսանալով քաղաքաստեղծ կարևոր գործոն, ծառայելով շրջակա հողերի ոռոգմանը, միևնույն ժամանակ ապահովում էր Արտաշատի հուսալի պաշտպանությունն այն աստիճանի, որը թույլ է տվել Պլոււոարքոսին

Արտաշեսի հիմնադրած քաղաքն անվանել «Հայաստանի Կարթագեն»։

Խորենացու «Երասխն էլ օգնում է նրան անտառի փայտով» վկայությունից պետք է եզրակացնել, որ այդ գետի միջոցով էր քաղաքի շինարարության կարիքների համար ապահովվում փայտի փոխադրությունը նրա վերին հոսանքին մոտակա անտառաշատ վայրերից (հավանաբար ժամանակակից Սարիղամիշի) : Մի տեղեկություն էլ քաղում ենք Ագաթանգեղոսից։ Պատմելով Գրիգոր Լուսավորչին Խոր Վիրապում բանտարկելու մասին, նա հայտնում է, որ այստեղ բլրի վրա ամրոց կար։ Կասկածից վեր է, որ խոսքը վերաբերում է Արտաշատի միջնաբերդին։

Հանդիսանալով վարչական և առևտրա-արհեն– տագործական կենտրոն, կարավանային առևտրի կարևոր հանգուցակետ, Արարատյան դաշտի այս նոր մայրաքաղաքը հարմար կերպով կապված էր կարավանային ճանապարհների հետ, դեպի որոնք բացվում էին նրա առանձին դարպասները։ Դրան– ցից մեկը գտնվում էր քաղաքի հարավային մասում և բացվում էր Արաքսի վրա ձգված Տավւերական կամրջի կողմը։ Քաղաքի այս դարպասից սկսվող ճանապարհը տանում էր դեպի Տիգրանա– կերսւ։ Մեկ ուրիշ դարպաս բացվում էր արևմտյան կողմից Մեծամոր գետի վրա ձգված կամրջի կողմը։ Այստեղից սկսվող ճանապարհը տանում էր դեպի Վադարշապաւո, Արմավիր, Երվանդաշատ։ Քաղաքի հյուսիսային դարպասը դրված էր պարանոցի՝ հողաթմբի և խանդակի կողմից։ Կամըր– ջով դուրս գալով դեպի հարթավայր, ճանապարհը տանում էր այստեղից 25—30 կմ հեռավորության վրա գտնվող թագավորական ամառանոց՝ Գառնի։

Պատմական բազմաբնույթ տվյալները ապացուցում են, որ Արտաշատը հայկական հելլենիզմի կարևորագույն կենտրոն էր։ Այստեղ հիշատակվում է թատրոն (հավանաբար անտիկ հունականի նմանությամբ) , որում մ. թ. ա. 53 թ. բեմադրվել է Եվ– րիպիդեսի «Բաքոսուհիները», հավանաբար նաև Տիգրան 2-րդի որդի Արտավաղդի հունարեն գըր– ված դրամատիկական երկերը։

Արտաշատի հելլենիստական բնույթն են վկայում նաև անտիկ տաճարների գոյությունն այստեղ, որոնցում, ըստ Խորենացու, դրված էին ոչ միայն թագավորի նախնիների, այլև աստվածների արձաններ՛։ Արտաշատում եղած հեթանոսական տաճարները հիշատակում է նաև Ագաթանգեղոսը՝ Գրիգոր Լուսավորչի կողմից դրանց կործանման

կապակցությամբ։ Հաղթահարելով քուրմերի համառ դիմադրությունը, նա քանդել է տալիս Արտե– միսի տաճարը, տապալում աստվածուհու արձանը, բռնագրավում տաճարին պատկանող գույքը։ Ար– տաշատ տանող ճանապարհին նրանք կործանում են Երազամույնի սրբատեղերը՝ Տիրի –տաճարը2։ Արտաշատում հեթանռսական տաճարների գոյության մասին ԽորեեացոԼ և Ագաթանգեդոքսի տեղեկությունները համընկնում են։ Երկու պատմիչներն էլ Անահիտ-Արտեմիսի տաճարը հիշատա՛կում են Արտաշատում, իսկ Տիր-Ապոլոնինը՝ քա– դաքից դուրս, ճանապարհի վրա։

Պատմական աղբյուրներում բացի Արտաշսոոի թատրոնի, տաճարների, պալատի, քաղաքապա՛րիսպների ու կամուրջների հիշատակումներից՛, Արտաշատի պեղումների նախնական նյութերը, լրացնելով պատմական աղբյուրներում պահպանված հիշատակությունները, զգալիորեն հարստացրին անտիկ Հայաստանի կյանքում շուրջ հինգ դար կարևոր դեր խաղացած այս վարչական և առևտրա-արհեստագործական կենտրոնի հելլենին տական բնութագիրը3։ Պաոկվեց, որ Արւոաշատում եղել են փողերանոց (որտեղ դրամը կտրվում էր հունարեն մակագրությամբ), մաքսատուն, վերնա– խավին պատկանող անձանց սյունազարդ շենքեր՛, տարբեր բնույթի արհեստանոցներ և ւպլն։

Լայնատարած Արարատյան դաշտում, Փոք^ր Վեդի գյուղի (Արարատի շրջան) մոտ, Արաքս գետի ձախակողմ)ան հարթավայրի վրա, միմյան» ցից որոշ հեռավորության վրա ու տարբեր բարձրությամբ կան 9 բլուրներ, արևելակողմում՝ ևս երկուսը։ Դրանցից մեկի վրա մինչ այժմ պահպանվել է Խոր Վիրապի վանքային համալիրը։

Այս բլուրի վրա էր տեղավորված Արտաշատի միջնաբերդը, իսկ քաղաքի թաղամասերը զբաղեցնում էին բլուրների մի մասը և նրանց միջև փռված հարթությունները։ Միջնաբերդն ու կենտրոնական թաղամասերը շրջապատված էին աշտարակներ և որմնահեցներ ունեցող պարիսպներով, որոնք միասին կավմում էին Արտաշատի պաշտպանական կառույցների հվոր փոխկապակցված համակարգը։

Պեղումներով բացված դրանց Ստորին շարքերն ունեն 2,2—4,4 մ հաստություն, կառուցված են

տեղական (շրջապատի բլուրների լանջերից հավաքած) խոշոր և մանրաչափ մուգ մոխրագույն անձև մարմարաքարերով՝ առանց կապակցող նյութի օգտագործման։ Տեղ-տեղ հիմքերն ամրացված են կավի շաղախով շարված մանր գետաքարերով։ Պատերի վերնամասերի շարքերը, ինչպես ուրարտական քաղաքների պարիսպներում, լրացված են եղել հում աղյուսով, որոնց հետքերը տեղ-տեղ պահպանվել են՛։

Քաղաքատեղի տարբեր հատվածներում կատարված պեղումներով բացվել են խտորեն կառուցապատված քաղաքային թաղամասերի մնացորդներ։ Ավարտվել են առաջին բլրի վրա կատարված պեղումները։ Այստեղ բացված թաղամասը զբաղեցնում է մոտավորապես եռանկյունաձև մի տարօյծք։ Այն շրջապատված է եղել հաստ, որմնահեցավոր ու մի քանի կլոր (9—13 մ. տրամագծով) աշտարակներ ունեցող պարսպապատով։ Թաղամասի հյուսիս-արևմտյան կողմում տեղավորված դարպասն առնված է եղել մի կողմից հատակագծում ուղղանկյուն, մյուս կողմից կլոր աշտարակների մեջ։ Թաղամասի ներսում ուղղագիծ փողոցի երկու կողմերում բացվել են տարբեր կիրառության (զինվորների բնակարանների, դւսր– բհն-զինագործի արհեստանոցի և այլն) շենքերի մնացորդներ, որոնք խտորեն կից են միմյանց ու վերաբերում են շինարարական երկու շրջանների։

Ոչ պակաս արդյունավետ եղան պեղումները մյուս բլուրների, մասնավորապես ութերորդի վրա։ Վերջինիս հյուսիս-արևմտյան եզրին բացվել է ուղղագիծ, մի ծայրում բեկուն պարսպապատի հիմքեր։ Սրանց ուղղությամբ տարբեր ժամանակներում կառուցապատված, հրդեհի հետքեր կրող թաղամասի մնացորդներում պարզորոշ նշմարվում Են միմյանց զուգահեռ չորս ուղղագիծ փողոցների հետքեր (որոնք ենթադրաբար կարոդ են վկայել այստեղ կանոնավոր կառուցապատման սկզբունքի կիրառության մասին)2։ Փողոցների երկու կողմերում պեղումներով բացվել են տարբեր շենքերի ե կառուցվածքների (բաղնիքի, ջրավազանի, կավագործական արհեստանոց-հնոցի և այլն) մնացորդներ։ Դրանք վերաբերում են շինարարական չորս շրջանների՝ սկսած քաղաքի հիմնադրման Ժամանակից մինչև նրա լքումը (մ. թ. 4-քւդ դար):

Առանձնապես հետաքրքիր է այստեղ պեղված բաղնիքը, որը Գառնիի ամրոցի բաղնիքի պես եռամաս է (հանդերձարան, լողարան և հնոցարան) և ջեռուցվել է հատակի տակից, այսպես կոչված հիպոկաուստ համակարգի միջոցով։ Լողարանի հատակը հենված է եղել քառանիստ խողովակաձև և հանդիպակաց կողերին բացվածք «պատուհաններ» ունեցող հենակների վրա։ Հուշարձանը թվագրվում է մ. թ. 3-րդ դարով։

Մի այլ բ՛աղնիք պեղվել է առաջինից 25—30 մ հեռավորությամբ։ Սրա վերին հատակը հենվել է քառակուսի, թրծված աղյուսներով շարված հենակների վրա։ Հարկ է նկատել, որ հայ ավանդական ճարտարապետության մեջ բաղնիքների և ջրմուղի կառուցումը քաղաքներում ու ամրոցներում, ջրմուղների կառուցումը կավե խողովակներով, շենքերի հարդարումը անտիկ բնույթի քանդակներով, գունագեղ որմնանկարներով ու խճանկարներով հելլենիստական շրջանի նորույթներ էին։ Դրանք որոշակի կիրառում են գտել նաև Արտաշատում։ Արտաշատում գտնված մեծ քանակությամբ կավե թրծված խողովակների մնացորդները ակնհայտորեն վկայում են կավե խողովակա–* շարերով քաղաքի ջրամատակարարման մասին։

Պատմիչների հիշատակած Արտաշատի մոնումենտալ շենքերը տակավին չեն բացվել՝ թեկուզ ավերակ վիճակում, ուստի դրանց հատակագծային և ծավալատարածական հորինվածքի մասին վաղ է դատել։ Որոշ պատկերացում կարելի է կազմել բավականաչափ շատ գտնված ճարտարապետական բեկորների միջոցով։ Տաշված կրաքարե այդ բեկորները (սյուների խարիսխներն ու բները, տրամատավորված գոտիները, քարից և կաղապարված կրաշաղախից ատամնազարդ քիվերը և այլն) կրում են անտիկ, հունահելլենիս– տական ճարտարապետական ձևերի պարզորոշ կնիք։ Անտիկ ձևերով են բնութագրվում նաև բեկորների վրա պահպանված որմնանկարները, մոնումենտալ շենքերի ծածկերի կղմինդրները (սո– լենները՝ հարթերը, կալիպտերները՝ ձևավորները):

Հելլենիզմով ներծծված Արտաշատի մշակույթի պատկերը լրացնում են կերպարվեստի այլևայլ

ւ Պեղումներով բացվել է կարատսվոր շտեմարան, ճրագներ և այլ իրեր, որոնց վերագրվում է ուրարտական ծագում։

* Սկսվել է բացվել ուղղագիծ և մյուսներին զուգահեռ հինգերորդ փողոցը։գործեր, դրանց թվում անտիկ զարդարվեստի մոտիվներով նկարազարդված կավե ամանեդենը, «Արտաշատյան Աֆրոդիտե» կոչված մարմարյա արձանը, թրծած կավից (տերակոտա) արձանիկները, մետաղից ու ապակուց պատրաստված հոյակապ գտածոները, և վերջապես, պեղումների ժամանակ այստեղ գտնված Տիգրան 2-րդի արծաթե 28 դրամները և Արտաշատում ՛հատած մի դրամը՝ «Արտաքսատա-մայրաքաղաք» հունարեն մակագրությամբ՛։

Հելլենիստական մշակույթի զարգացմանը Հայաստանում սաավել մեծ զարկ է տրվում այդ մշակույթի մոլեռանդ երկրպագու Տիգրան Մեծի կողմից։ Դրա վառ օրինակներից է Տիգրանակերտի կառուցապատումը։

ՏԻԳՐԱՆԱԿԵՐՏԻ հիմնադրումն ու կառուցապատումը տեղի է ունեցել Տիգրան 2-րդի (մ. թ. ա. 95—55 թթ.) կողմից։ Անտիկ Հայաստանի այս նոր մայրաքաղաքի ստեղծման անհրաժեշտությունը պայմանավորված էր պատմական նոր իրադրությամբ՝ Տիգրան 2-րդի կողմից ստեղծված լայնածավալ տերության կենտրոնում մայրաքաղաք ունենալու անհրաժեշտությամբ2։ Այն կառուցվել է պատմական Մեծ Հայքի Աղձնիք գավառում, այժմյան Ֆարկին բնակավայրի (Դիարբեքիր քաղաքից արևմուտք, մոտ 75 կմ հեռավորությամբ) տեղում, Տիգրիս և Արածանի գետերի միջև ընկած տարածքում3։

Ըստ ակադեմիկոս Հ. Մանանդյանի, նոր մայրաքաղաքի կառուցման համար «... տեղի այդ ընտրությունը կարելի է համարել աջող և նպատակահարմար ոչ .միայն քաղաքական, այլ նաև ստրատեգիական և տնտեսական տեսակետներից։ Եվ իրավի, այժմյան Ֆարկինը ընկնում է Տիգրանի հիմնադրած աշխարհակալության ճիշտ մեջտեղում և, գտնվելով Տավրոսյան լեռների հարավային ստորոտներում՝ բավականաչափ պաշտպանված է և պատսպարված։ Նաև առևտրական հաղորդակցությունների տեսակետից Տիգրանակերտի տեղադրությունը խիստ հարմար էր, որովհետև նա գտնվում էր Աքեմենյան Պարսկաստանի արքունական մեծ ճանապարհին մոտ և զանազան ուղղություններով կապված էր առևտրական խոշոր կենտրոնների հետ»4։ Այսպիսով, Տիգրանակերտի տեղադրությունը միանգամայն համապատասխանում էր հելլենիստական քաղաքաշինության հիմնական սկզբունքներին։

Տիգրանակերտ  մայրաքաղաքը հիմնադրվել է

մ. թ. ա. 77 թ., երբ Տիգրան 2-րդը ավարտելով իր նվաճողական արշավանքները, սկսեց զբաղվել երկրի ներքին կարգավորմամբ։ Նրա մւոա– հղացմամբ Տիգրանակերտը պիտի փներ ոչ միայն մայրաքաղաք, միջազգային առևտրի և արհեստային արտադրության խոշոր կենտրոն, այլև հելլենիստական մշակույթի կարևորագույն կենտրոն։ Տարբեր դեպքերի կապակցությամբ Տիգրանա֊ կերտի հիմնադրման, կառուցապատման մասին, ինչպես նաև հարևանցի նկարագրություններ հան֊ դիպում են հունական և հռոմեական մատենագիրների մոտ։ «Երբ Տիգրանը զորեղացավ մինչ այն աստիճան,- հայտնում է Ստրաոոնը,֊ նա հիմ֊ նեց մի քաղաք... որն անվանեց Տիգրանակերտ և բերեց այդտեղ իր ավերած 12 հելլենական քաղաքների բնակչությո՜ւնը»5։ Ստրաբոնը Տիգրանա՛ կերտին անդրադառնում է նաև Կապադովկիայի քաղաքների բնակիչներին բռնագաղթի ենթարկե֊ լու, Տիգրանակերտում, Արտաշատում, Վադարշա– պատում և Հայաստանի այլ քաղաքներում բնակեցնելու կապակցությամբ։ Այդ մասին հաղորդում են նաև Փավստոս Բյուզանդն ու Մովսես Խորե– նացին5։

Ապիանոսը ևս հարևանցի նկարագրել է Տիգրանակերտը։ Ըստ նրա, քաղաքում կառուցված էր անմատչելի միջնաբերդը, իսկ դրսում՝ Տիգրանի փառահեղ պալատը՝ շուրջը պարտեզներ, զբոսարաններ, որսատեղեր, ձկնալճեր, ինչպես նաև մի այլ անառիկ ամրոց6։

Տիգրանակերտի մասին որոշ տեղեկություններ է հաղորդում նաև Պլուտարքոսը՝ Լուկուլլոսի կողմից մ. թ. ա. 69 թ. քաղաքը գրավելու կապակցությամբ։ Հայտնելով այն մասին, որ մասնավոր քաղաքացիները և ազդեցիկ անձինք թագավորի նկատմամբ ունեցած հարգանքից մղված՝ ջանքեր էին գործադրում մայրաքաղաքի ընդարձակման և գեղեցկացման համար, պատմագիրն ասում է, որ քաղաքը շատ հարուստ է, ի միջի այլոց, նաև գեդեցիկ շենքերով՛։ Առանձնապես արժեքավոր է նույն պատմագրի հիշատակությունը քաղաքում թատրոնական շենքի (հավանաբար անտիկ թատրոնների տիպի) գոյության մասին։ Պլուտարքոսը վկայում է, որ Տիգրանակերտ ներխուժած Լուկուլ– լոսը ամենուրեք տեսավ մայրաքաղաքում գտնվող շատ դերասաններ, որոնց Տիգրանը հրավիրել էր իր կառուցած թատրոնի բացման առթիվ։ Լու– կուլլոսը օգտվելով նրանց ծառայությունից, իր հաղթանակի կապակցությամբ թատրոնում կազմակերպել է խաղերի ու թատերական ներկայացումների հանդիսություններ2։

Ըստ Ապիանոսի, քաղաքը շրջափակված էր 50 կանգուն (մոտ 26 մ) բարձրությամբ պարիսպներով։ Պարիսպներն այնքան լայն էին, որ նրանց մեջ ստեղծված էին ձիերի փարախներ և պահեստներ։ Եվ պատահական չէ, որ Լուկուլլոսը պաշարե– լով Տիգրանակերտը, շուրջ կես տարի չէր կարողանում գրավել քաղաքը։ Այն գրավվեց լոկ քաղաքում բնակեցված օտարերկրացիների դավաճանության հետևանքով, որոնք բացեցին քաղաքի դարպասները3։ Նույնպիսի դժվարությամբ կարողացան գրավել Տիգրանակերտը Պարսից Շապուհի զորքերը4։

Այսպիսով, մեզ հասած պատմական վկայություններն անառարկելիորեն ապացուցում են, որ Տիգրան Մեծի ստեղծած հզոր տերության վարչական, տնտեսական և մշակութային նորաստեղծ կենտրոն Տիգրանակերտը, իրոք, ունեցել է բացահայտ հելլենիստական դիմագիծ։

Նման դիմագիծ է ունեցել նաև ՎԱՂԱՐՇԱՊԱ– ՏԸ ԿԱՄ ՆՈՐ ՔԱՂԱՔԸ, որն, ըստ էության, եղել է անտիկ Հայաստանի վերջին մայրաք՛աղաքը (117—140 թթ.): Այն առաջացել է ավելի հին (մ. թ. ա. 3—2-րդ դդ.) Վարդգեսավան բնակավայրի տեղում։ Այդ մասին պատմահայրը հայտնում է՝ «Սա (Վաղարշ թագավորը, վ. Հ.) պա– րըսպով պատեց նաև Վարդգեսի հզոր ավանը», այնուհետև՝ «վաղարշը պատեց նրան պարսպով և ամուր պատվարով և կոչեց վադարշապատ, որ (կոչվում է նաև) Նոր քաղաք»5։

Նույն դարի երկրորդ կեսին, երբ վաղարշա– պատը կարճատև գտնվել է հռոմեացիների տիրապետության տակ, լինելով նրանց կայազորի բանակատեղին, քաղաքը վերանվանվել Է«1^Ձ1Ո6 ք>օ– 11տ» (որը նոր քաղաք է նշանակում): Ըստ <. Մանանդյանի Վաղարշապատի վերանվանումը կարող էր տեղի ունենալ նույն ժամանակ, երբ 163 թ.

Վաղարշապատը հռչակվել է «առաջին քաղաք» կամ Հայաստանի մայրաքաղաք6։ Այդ ժամանակից պահպանվել են երեք արձանագրություններ, մեկը՝ հունարեն, երկուսը՝ լատիներեն։ Եթե հունարենը տապանագիր է, ապա լատիներենը բովանդակում է տեղեկություններ Վաղարշապատու-մ տեղաբաշխված հռոմեական կայազորի շինարարական գործունեության վերաբերյալ7, որպիսին ծավալվել է հայերի ապստամբությունը ճնշելու և Արտաշատը ավերելու ժամանակներում,– շարունակվելով մինչև 185 թ։ Ինչպես իրավացի ենթադրում է Կ. Վ. Տրեվերը, շինարարական այդ գործունեությունը պիտի վերաբերվեր քաղաքի պաշտպանական կառուցվածքներին։

Նկատի ունենալով հին Վաղարշապատի (այ– ժըմյան էջմիածնի) պաշտպանական տեսակետից ոչ նպաստավոր տեղադիրքը, հասկանալի է, թե որքան կարևոր են եղել նրա համար արհեստական կառուցվածքները, որոնցից ոչինչ չի պահպանվել, բացի պատմական կցկտուր տեղեկություններից։

Հռիփսիմյանևերի մասին Ագաթանգեղոսի պատմության մեջ կարելի է հանդիպել Վաղարշապատի անուղղակի նկարագրության։ Ըստ նրա, Տըր֊ դատ 3-րդի (287—330 թթ.) պալատը, ուր բանտարկված էր Հռիփսիմե կույսը, գտնվում էր պարիսպներով շրջապատված միջնաբերդում։ Այստեղ, բացի պալատից, կային ներքին փողոցներով («փողոցս ի ներքնագոյնս») միմյանց հետ կապված այլ շենքեր։ Թագավորի և Հռիփսիմեի սպասվող ամուսնության առթիվ հավաքված ամբոխը լցված էր մասամբ ներքին փողոցներում, մասամբ բերդամիջում և մասամբ էլ քաղաքում («քաղաքա– մեջ»):

Քաղաքապարիսպներում բացվում էին դարպասներ, որոնցից պատմիչը հիշատակում է երկուսը։ Արևելյանը («Արեգ դուռն քաղաքի») բացվում

էր դեպի մայրուղին, որն անցնում էր «ի սարա– հանդակ, ի բարձրավանդակ յաւսպին տեղի մի»1 ու տանում դեպի՛ Արտաշատ2։ Մյուս դարպասը բացվում էր դեպի Մեծամոր գետի վրա ձգված կամուրջը, որ կողքից քաղաքը պաշտպանված էր Մեծամորի ջրով լցվող խանդակով։ «Պար– կեն փոս» կոչվող այդ ճահճապատ շերտը մի կողմից շրջապատում էր քաղաքը («շուրջ գայր ւլքա– դաքաւն»)3, կազմելով քաղաքի պաշտպանական համակարգի մասը։

Բերված հիշատակություններից կարելի է հավաստիանալ, որ 2-րդ դարում մայրաքաղաք դարձած հին Վադարշապատը անտիկ Հայաստանի մյուս քաղաքների պես ապահովված էր պարիսպներից ու ջրլեցուն խանդակներից բաղկացած պաշտպանական կառուցվածքների համակարգով։ Ինչ վերաբերում է քաղաքում գտնվող շենքերի ճարտարապետությանը, ապա պատկերացումներն առայժմ սահմանափակվում են Հռիփսիմեի տաճարի կառուցման ժամանակ անտիկ շենքերից նրա հիմքերում դրված հոնիական ոճի քիվերին պատկանող քարերով։

1931 թ. պեղումների ժամանակ էջմիածնի վանքի այժմյան պարիսպներից ներս, մուտքից ոչ հեռու, բացվել են անտիկ դարաշրջանի բաղնիքի մնացորդներ։

Այդ ամենով հանդերձ, անտիկ ամրաշինու՛թյան կատարյալ օրինակը Գառնիի ամրոցն է, իսկ Գառնիի հեթանոսական տաճարը՝ ճարտարապետության եզակի կոթողը Հայաստանում։

ԳԱՌՆԻ ԱՄՐՈՑԻ (Աբովյանի շրջանի համանուն գյուղում) հուշարձանները լավագույն պատկերացում են տալիս այդ ժամանակաշրջանի ամրաշինության սկզբունքների, ճարտարապետության և կառուցողական արվեստի վերաբերյալ։ Ըստ 1սո– րենացու բերած առասպելի, Դառնին հիմնադրեյ է Հայկ Նահապեսփ ծոռ Գեղամը, որն իր թոռան՝ Գառնիկի անունով այն կոչել է Գառնի։ Ավելի արժանահավատ է թվում այն կարծիքը, համաձայն որի ամրոցը հիմնվել է մ., թ. ա. 3—2-րդ դարե– ոում և Արտաշեսյան ու Արշակունյաց թագավորների օրոք եղել է նշանավոր ամրոց, զորակայան ու թագավորական ամառանոց։ Տեղի ընտրությունը հավանաբար թելադրվել է շրջակա անդնդախոր ձորերով ամրոցի տարածքի բնական հուսալի պաշտպանությամբ և այստեղի հրաշալի տեսարաններով ու պայմաններով՝ հոգեպարար օդով

ու սառնորակ ջրերով, ինչպես նաե Արտաշատ մայրաքաղաքին մոտիկ գտնվելու աշխարհագրական բարենպաստ դիրքով։

Արտաշատ մայրաքաղաքի հետ միասին, մ. ք>. 1-ին դարի կեսերին, հռոմեացիները Գառնիի ամրոցը ևս ավերում են, սակայն, նույն դարի 70-ական թթ. Տրդատ Առաջին թագավորը վերաշինում է այն, կառուցելով նաև տաճար։ Այդ մասին պատմահայրը հայտնում է. «Այն ժամանակները Տրդատն ավարտում է Գառնիի ամրոցի շինությունը տաշած որձաքարերով, որոնք ագուցված էին երկաթե գամերով և կապարով (ընդգծումը մերն է, Վ. Հ.). նրա մեջ շինում է հովանոց արձաններով, սքանչելի դրվագներով և բարձրաքանդակներով, իր Խոսրովիդուխտ քրոջ համար, և նրա վրա գրում է իր հիշատակը հունարեն գրերով»4։ , ՜

Գառնիում առաջին դարում անառիկ ամրոցի գոյությունը վկայում է նաև հռոմեացի պատմագիր Կ. Տակիտոսը՝ ամրոցում 51—52 թթ. հռոմեական զորքեր գտնվելու և տեղի ունեցած իրադարձությունների կապակցությամբ5։

Իր բազմադարյան գոյության ընթացքում,. ամրոցը հաջորդաբար ծառայել է պաշտպանական նպատակների, գրավվել և ավերվել պարսիկների (1604 թ.) և թուրքերի (1638 թ.) կ՛ողմից6։ Կառուցվածքների ողջ համալիրը մեծապես վնասվել է 1679 թ. զորեղ երկրաշարժից ու տևապես մնացել ավերակ վիճակում։ Տաճարի ուսումնասիրությունը սկսվել է դեռևս 19-րդ դարում (Ռ. Կեր– Պորտեր, Դյուբուա դը Մոնպերյե, Ն. Մուրավյով; հուշարձանին անդրադարձե՛լ են Ալիշանը և ուրիշներ) , առավել չափով շարունակվեք 20-րդ դարում՝ ինչպես նախախորհրդային տարիներին (Ն. Ցա. Մառ, Յա. Ի. Ամիրնով, Կ. Կ. Ռոմանով) -,

այնպես էլ խորհրդային ժամանակաշրջանում  (Ն. Բունիաթյան, Ա. Սահինյան)1։

1949-ից սկսած պեղումները արժեքավոր նյութեր ընձեռեցին .Գառնիի ամրոցի պատմության և նյութական մշակույթի վերաբերյալ, բացեցին մինչ այդ անհայտ հուշարձաններ2։

Գառնիի ամրոցը, կամ ինչպես ւոեղացիք են անվանում՝ Տրդատաթաղթը, տեղադրված է եռանկյունաձև ու գեղատեսիլ մի հրվանդանի վրա, որի կողմերն ունեն 180X330X330 մ մոտավոր չափեր։ Այն հյուսիսից հարում է ընդարձակ սարահարթի, որի վրա սփռված էր երբեմնի քաղաքատիպ ավանը, այժմյան Գառնի գյուղը։ Բերդի պարագծի մեծ մասը եզերված է ներթափանցման համար անհնար անդնդախոր վիհերով։ Բազալտյա ուղղաձիգ ժայռերը գահավեժ իջնում են մինչև կիրճի հատակը, որով աղմկոտ հոսում է լեռնային Ազատ գետակը։ Բնական այսպիսի պաշտպան– վածությունն է, ինչպես նշեցինք, պատճառ դարձել այստեղ ամրոց կառուցելու։

Սարահարթին հարող (մասամբ նաև արևելյան) կողմից ամրոցը պաշտպանված է 314,3 մ ընդհանուր երկարություն ունեցող հզոր բերդապար՛իսպներով3։ Միակ դարպասը (որը վերակառուցման է ենթարկվել միջին դարերում) տեղադրված է հյուսիսային կողմում։ Բերդապարիսպները շարված են կիսասրբատաշ խոշոր չափերի ու կանոնավոր ձևի կապտավուն որձաքարով՝ առանց շաղախի օգտագործման։ Քարերն իրար հետ ներքուստ միացված են երկաթե կապերով։

Բերդապարիսպների կազմում խուլ, բուտաբե– տոնով լցված և հատակագծում ուղղանկյուն 14 աշտարակներ կան։ Հյուսիսային՝ խոցելի կողմից դրանք 10—13,5 մ, իսկ արևելյան՝ դժվարամատչելի կողմից 25—32 մ հեռավորություն ունեն։ 2,10 մ հաստություն և ենթադրաբար երբեմնի մինչև 12—14 մ բարձրություն ունեցող (պահպանվեյ են 4—7 մ բարձրությամբ) այդ բերդապարիսպները սարահարթի կողմից ապահովում էին ամրոցի հուսալի պաշտպանությունը։

Գառնիի տաճարը, կամ ինչպես պատմահայրն է հիշատւսկել՝ հովանոցը, որ ամրոցի և անտիկ Հայաստանի ճարտարապետական կարևորագույն հուշարձանն է, կառուցվել է 1-ին դարի երկրորդ կեսին, ամրոցի 77 թ. վերաշինման ժամանակ։ Հեթանոսության շրջանից մեզ հասած առայժմ այս միակ տաճարը պատկանում է հունահռոմեական պերիպտերոս կոչված «աճարների տիպին։ 2,8 մ

բարձրության և 15,7X11,5 մ չափերի հիմնա֊ պատվանդանի (պոդիումի) կենտրոնում տեղավորված է աղոթատեղին (ցելլան կամ նաոսը), որն ունի 7,98X6,02 մ ներքին չափեր ու 7,9 մ բարձրություն (ներառյւպ թաղածածկը): Ցե|լան շրջապատված է ճակատային կողմերից 6, կողքերից 8 հունահռոմեական հոնիական անմատնեք սյուներով։ Մուտքի դիմաց, հյուսիսային ճակատի կողմից դեպի հիմնապատվանդանի հարթակն են տանում ողջ ճակատով ձգված 9 |այն (8,5 մ) աստիճաններ, որոնք երկու կողմից առնված են ծնկաչոք մարդկանց բարձրաքանդակներով ծածկված պատ– վանղանման ելուստների միջև։

Տաճարը բնութագրվում է համաչափական կուռ կառուցվածքի հիմքում ընկած մոդուլային համակարգով և ճարտարապետական մանրամաս– ների բարձրարվեստությամբ։ Սյուների խարիսխներն ու խոյակները, մուտքի երեսակալն ու վեր– նաքիվը (սանդրիկը), սյունասրահի քանդակազարդ սաաստադաքարերը (սոֆիտները), կենտրոնական և կողմնային ճակտոնսպարդերը (ակրոտերիոնները) , և վերջապես, արխիտրավից, ֆրի– զից և ատամնազարդ քիվից բաղկացած փարթամ անտաբլեմենտը մշակված են գեղարվեստական բացառիկ կատարելությամբ ու ճաշակով, ինչը վկայում է կառուցողների (այդ թվում տեղացի) մեծ վարպետության, քարի դրվագման գործում ունեցած բարձր ունակությունների մասին։

Տաճարը անտիկ շինարվեստի կիրառության լավագույն օրինակ է։ Այն կառուցված է ՛կապ՝ տավուն ու մանրահատիկ, սրբատաշ ու կանոնավոր ձևերի տեղական որձաքարերով, որոնք ինչպես բերդապարիսպներում, միմյանց հետ կապակցված են «արճճով մածուցեալ» երկաթե ներքին կապերով։ 
 Ա. Սահինյանի հիշատակված աշխատության մեջ (տես 31—48 էջեր) բերված են հանգամանալից տվյալներ պարսպապատերի մասին։դանի հիմնատակում, իսկ կրաշաղախը՝ ց ելլայի թաղածածկում։

Նշված հատկանիշներով Գառնիի տաճարը լավագույններից է քննվող ժամանակաշրջանի անտիկ Հռհմի նույնատիպ և նույնաոճ տաճարների շարքում՛։

Տաճարն ամբողջովին վերականգնվել է 1969-1974 թթ. Ա. Սահինյանի նախագծով և գիտական ղեկավարությամբ2։

Պեղումներով բացված հուշարձաններից անտիկ շրջանին են պատկանում պալատական բաղնիքն ու պալատական համալիրը։ Իր հատակագծային հորինվածքով ու չափերով բաղնիքը որոշ նմանություն ունի Արմազիում (Վրաստան) պեղված բաղնիքին (մ. թ. 2—3-րդ դդ.): Գառնիի ամրոցում բացված բաղնիքը, որը թվագրվում է 3-րդ դարով, բաղկացած է իրար կողքի շարված չորս միանման ու համարյա միաչափ սենյակներից, որոնք հատակագծում ներսից ու դրսից իրենց կիսաշրջան պատերով, ուղղված են դեպի հարավ։ Արևմտյան կողմի հինգերորդ սենյակը ուդդւ -կյուն է։ Նույնանման սենյակներից արևելյանը կիսաշրջան մասում ջրավազանով ծառայել է որպես ՚նախասրահ-հանդերձարան։ Քառակուսի (2,9X2,9 մ) մասի հատակը ամբողջովին ծածկված է եղել խճանկարային հորինվածքով, որը պահպանվել է առանձին հատվածներով։

Անտիկ Հայաստանի մոնումենտալ գեղանկարչության այս հուշարձանի թեման առասպելական է։ Նրանում կապտավուն ծովի ֆոնի վրա պատկերված են տարբեր աստվածություններ, ջրահար– սեր (ներեիդներ), իխտիոկենտավրոսներ (մարդու գւխով, ձիու իրանով և ձկան վերջավորությամբ առասպելական կենդանիներ), ձկնորսներ, տարբեր տեսակի ձկներ և այլն։ Հունարեն մակագրություններում կան «ծովի խորք», «ծովային անդորր» խոսքերը, Գլավկոս, Թետիս Լւ էրոս աստվածների անուններ, ինչպես նաև հե– տււպոտողների կողմից տարբեր մեկնաբանության արժանացած «Ոչինչ չստանալով աշխատեցինք» արտահայտությունը3։ Խճանկարի 15 երանգի սմալ– տաները (խճերը) պատրաստված են բնական քարերից ու հատակին ամրացված են կրաշաղախի միջոցով (նույն կապակցող նյութը օգտագործված է նաև ճեղքված որձաքարից բաղնիքի պատերը կառուցելիս):

1 Նախասրահ-հանդերձարանից արևմուտք ընկած նույնանման, մի փոքր ավելի մեծ (3,00X ՃՅ,47, 2,96X3,57 մ), իրար հետ դռներով հաղորդակցվող երեք սենյակները ծառայել են որպես լողարաններ4։ Նրանց հատակները՝ բարձրացված կլոր աղյուսներով շարված սյունիկների վրա, վկայում են, որ այստեղ նույնպես օգտագործվել է ջեռուցման հիպոկաուստ կոչված համակարգը։ Արև– մըւոյան կողմի վերջում, հատակագծում ուղղանկյունի (1,6X4,3 մ) սենյակում սարքավորված է եղել կրակարանը, որի վրա դրված .կաթսայից տաք ջուրը մղվել է (ողարանները, իսկ կրակարանի տաք գաղը՝ նրանց ընդհատակները։

Պեղումներով բացված պալատական համալիրն (ավելի ճիշտ նրա ներքնահարկերի պատերը) ընդգրկում է 40,0 X 15 մ չափերի մի տարածք, որն ընկած է տաճարից արևմուտք և հյուսիս-արևմուտք, ուղղակի հրվանդանի արևմտյան կողմի ձորեզրին։ Այն բաղկացած է ընդարձակ մի դահլիճից և նրանից հյուսիս-արևմուտք ընկած տնտեսական շինությունների խմբից, որոնց հիմքերն են միայն պահպանվել։ Համալիրի առավել կարևոր՛ մասը 19,90X9,65 մ չափերի դահփճն է5։ Այն երկայնական ուղղությամբ կենտրոնում տեղավորված, հատակագծում քառակուսի 6 մույթերի և 2 որմնամույթերի միջոցով բաժանված է եղել 4,25 մ լայնությամբ երկայնական երկու նավերի։ Մույ– թաշարի քայլերով երկայնական պատերին (պահ–

Որ դահլիճը իրոք հին է, ապացուցվում է նրանով, որ հեթանոսական տաճարի արևմտյան կողմում կառուցված 7-րդ դարի (մեր թվագրությամբ՝ 9-րդ դ.) բոլորակ հատակագծով քաոաբսիդ եկեղեցու արևմտյան աբսիդն ու այդ կողմի բոլորակ հիմնաստիճանները նստած են պալատական դահլիճի նկուղային մասի երկայնական պատի հարավային վերջավորության վրա։պանվել է միայն արևելյանը) գոյություն ունեցող նույն քանակությամբ որմնամույթերը հիմք են ծառայել դահլիճի ծածկը պատկերացնել թաղակիր կամարների վրա հենվող գլանաձև թաղերի ձևով՛։ Ենթադրվում է, որ նկուղային այդ հարկի վրա էր բարձրանում պալատի արքունական ընդունելությունների դահլիճը։

Դահլիճի պատերը կառուցված են նույն շինարվեստով, ինչ բաղնիքը՝ կրաշաղախով կապակցված անձև որձաքարով։

Բացի Գառնիի ամրոցից, անտիկ Հայաստանում եղել են ուրիշ շատ անառիկ ամրոցներ՝ Արտա– գերսը, Անգղը, Կապույտը, Դարոյնքը և այլն։ Դրանց մասին մատենագրության մեջ պահպանված տեղեկությունները լոկ պատմական են և թույլ չեն տալիս առանց տեղում ուսումնասիրելու (որի հնարավորությունները չկան, քանի որ գտնվում են Արևմտյան Հայաստանի տարածքում) բնութագրել դրանք ամրաշինական արվեստի առումով։

Նոր պեղումներով (Երազգավորսում, Առին– ջում) բացվել են վաղ հայկական շրջանի բնակավայրերի մնացորդներ, որոնք, սակայն, էապես չեն ւրացնում եղած նյութերը։ Առանձին հետա– քըրքրություն է ներկայացնում Սիսիանի շրջկենտրոնում շինարարական աշխատանքների ժամանակ 1970 թ. պատահականորեն բացված դամբարանը, որում գտնվել են դամբարանային հարուստ իրեր, արվեստի կատարյալ նմուշներ2։

Դամբարանի գետնահարկ ուղղանկյուն տապանատունը (2,10X1,8 մ չափերի և 1,66 մ բարձրությամբ, 0,70X0,65 մ չափերի մուտքով) կառուցված է բաց դեղնավուն երանգի կանոնավոր ձևի խոշորաչափ կրաքարով։ Ծածկի կոնստրուկտիվ համակարգը նման է Բոսպորի թագավորության տարածքում (Պանտիկապեյ) գտնվող դամբարանների ծածկերի համակարգին։ Սիսիանի տապանատան հատակից բարձրացող ուղղաձիգ 3 շարքից հետո, պատերից առաջակարկառված եռաստիճան քարերի վրա՝ որպես պահունակների, շարված են միևնույն չափերի (1,50 X0,70X0,24 մ) 3 սալաքարեր, որոնցով կազմավորված է կենտրոնական մասի հարթ առաստաղը։

Տապանատան ներսում, սալարկված հատակին, արևելյան պատի երկայնքով դրված է եղել 1,15^ XՕ,57XՕ,60 մ չափերի կավե սարկոֆագն իր կափարիչով հանդերձ, կենտրոնում՝ մի մահիճ կամ բազմոց, բրոնզե եռոտանի մի աշտանակ և երկու անկյուններում՝ սյուների քարե երկու ան-

տիկ խարիսխներ՝ մեկը բազալտից, մյուսը՝ կրաքարից3։

Ամփոփելով վաղ հայկական քաղաքաշինության և ճարտարապետության վերաբերյաւ նյութերի քննարկումը, կարելի է անել մի քանի հիմնական եզրակացություններ։

Վաղ հայկական քաղաքները առաջանում էին, որպես կանոն, համապատասխան պետության տըն– տեսական և ռազմավարական շահերին, գլխավորապես առևտրական և ռազմավարական կարևոր ճանապարհների վրա ու դրանցով կապված էին ինչպես երկրի ներսի, այնպես էլ հարևան երկըր– ների քաղաքների և միջազգային առևտրի կենտրոնների հետ։

Վաղ հայկական քաղաքներն՛ առաջացեյ են ինչպես հին քաղաքների տեղում (Արմավիր, Վա– ղարշապատ), այնպես էլ նոր են կառուցվել (Երվանդաշատ, Արտաշատ, Տիգրանակերտ և այլն): Եթե առաջին խմբին պատկանող քաղաքները բնութագրվում են տեղական ավանդույթների զու– գակցմամբ հելլենիստականի հետ, ապա երկրորդ խմբի քաղաքներում ավելի ցայտուն է հայկական հելլենիզմի արդեն կազմակերպված բնութագիրը։

Քաղաքների հիմնադրման ժամանակ կարևոր նշանակություն է տրվել նրանց պաշտպանոդունա– կության հարցին։ Այդ տեսակետից նախընտրելի է համարվել բնականորեն լավ պաշտպանված տե= դանքը։ Նախապատվությունը տրվել է երկու գետերի միախառնման (Երվանդաշատ, Արտաշատ) կամ որևէ գետի ափին գտնվող տեղանքին (Արմավիր, Տիգրանակերտ): Քանզի գետերի (մանավանդ լայնահուն և խոր) ջրերը բնական պատնեշ լինելով հանդերձ, օգտագործվել են կենցաղային ու ոռոգման կարիքների, ինչպես նաև լաստերի միջոցով շինանյութ փոխադրելու համար (Արտաշատ) : Բնակլիմայական պայմանների և քաղաքների համար գետերի կենսական նշանակության մասին են վկայում Արաքս գետի հունը քաղաքից հեռանալու կապակցությամբ Արմավիր և Արտաշատ քաղաքների լքումը բնակչության կողմից և նոր տեղում քաղաքի հիմնադրումը (Երվանդաշատ, Դվին):

Տեղանքի բնական պաշտպանվածությունը լñացվում էր հզոր քաղաքապարիսպներով, որոնց բարձրությունը երբեմն հասնում էր 26 մ-ի, իսկ հաստության մեջ տեղավորվում էին հեծելազորի փարախները և շտեմարանները (Տիգրանակերտ): Պաշտպանական կառուցվածքների համակարգի մասն էին կազմում ջրով լեցուն խանդակներն ու հողաթմբերը (Արտաշատ, Վաղարշապատ):

Քաղաքապարիսպների դարպասները բացվում էին առևտրական և ռազմավարական կարնոր ճանապարհների կողմը։ Սովորաբար դարպասները կոչվում էին այն քաղաքների անուններով, դեպի ուր տանում էին դրանցից դուրս եկող ճանապարհները։ Այն դեպքերում, երբ քաղաքապարիսպները սահմանակից էին գետերին, դարպասների դիմաց գետերի վրա ձգվում էին կամուրջներ (Արտաշա– տում՝ Տափերական կամուրջը Արաքս գետի վրա, վաղարշապատում՝ Մեծամորի կամուրջը և այլն):

Որպես կանոն, բոլոր քաղաքների հատակագծային կառուցվածքները երկմաս էին՝ բաղկացած միջնաբերդից ու բուն քաղաքից, ըստ որում յուրաքանչյուրը դրանցից ապահովված էր ինքնուրույն պարիսպներով։ Միջնաբերդում էին գտնվում արքունական պալատը, տաճարները, փողերանոցը, զորանոցը և տարբեր նպատակների օժանդակ շինությունները (Արմավիր, Երվանդաշատ, Տիգրանակերտ, Վաղարշապատ և այլն):

Տաճարներ կառուցվում էին նաև քաղաքի գործարար կենտրոնում՝ առևտրաարհեստավորական և հասարակական շենքերի հետ միասին կազմելու) միասնական համալիր (Արտամետ):

Վաղ հայկական քաղաքների հելլենիստական

բնույթը, բացի հե(լենիստական երկրների քաղաքների հետ ունեցած մի շարք ընդհանրական գծերի, բնութագրվում է նաև մի քանի այլ առանձնահատկություններով՝ բնակիչների բազմազգությամբ (մի մասը արտագաղթեցված Փոքր Ասիայի հելլենիստական քաղաքներից), .առևտրաարհեստավորական խավի բազմազանությամբ և այլն՛։

Այդ բնութագիրը զգալի չափով հետևանք է հելլենիստական մշակույթի լայն տարածմանը (առաջին հերթին թագավորական ավագանու շրջաններում) , արվեստների բարձր մակարդակի, քաղաքներում թատրոնների գոյության (Արտաշատ, Տիգրանակերտ), նրանցում հունարեն լեզվով դրամատիկական երկերի բեմադրման (հեթանոս հայերին պատկանող անտիկ տաճարներում՝ Արմավիրի, Ար– տաշատի, Տիգրանակերտի, Գառնիի և այլն), Փոքր Ասիայի տաճարներից փոխադրված հունական աստ– վածների և աստվածուհիների արձաններ դնելու փաստի, արձանագրությունները հունարեն (Արմավիր, Տիգրանակերտ, Գառնի) և լատիներեն (Արտաշատ, Վաղարշապատ) կատարելու սովորության և այլն։ Դրանք լրացվում են գոյություն ունեցող (Գառնի) և պեղումներով բացված (Արմավիրում, Արտաշատում, Գառնիում) հուշարձանների ճարտարապետության և շինարվեստի բացահայտ անտիկ նկարագրով։

Այսպիսով, վաղ հայկական (մ. թ. ա. 3- մ. թ. 3-րդ դդ.) արվեստները, քաղաքաշինությունն ու ճարտարապետությունը, շուրջ կես հազարամյակ շարունակելով ու զարգացնելով տեղական, բավականաչափ հարուստ ավանդույթները, իրենց վրա կրում են անտիկ Հունաստանի և Հռոմի բարերար ազդեցությունը։
